ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 2-Ի N 502-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Հ/Հ
	Առարկության, առաջարկության հեղինակը,գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1.
	ՀՀ Ֆինանսների նախարության 2017 թվականի  հոկտեմբերի 30-ի թիվ 03/27-1/19622-17 գրություն  


	1.Նախագծի 2.2 կետով նախատեսված է, որ մատակարարը պարտավորվում է մինչև մատակարարում իրականացնելը ապահովել ՀՀ օրենքով սահմանված կարգով դեղերի պետական գրանցման համար անհրաժեշտ փաստաթղթերի փաթեթի ներկայացումը ՀՀ առողջապահության նախարարություն:

Այս կապակցությամբ հայտնում ենք, որ Նախագծով չի հստակեցվում, թե նշված դեղերը ՀՀ առողջապահության նախարարության կողմից չգրանցվելու դեպքում մատակարարում իրականացվելու է թե ոչ, ինչպես նաև երբվանից է սկսվելու մատակարարումը՝ մասնակցի կողմից գրանցման փաստաթղթերը ներկայացնելու, թե տվյալ դեղերը գրանցվելու օրվանից: 

2. Միաժամանակ, «Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբերության համաձայն՝ իրավաբանական կամ ֆիզիկական անձանց իրավունքները կամ ազատությունները սահմանափակող կամ պատասխանատվություն սահմանող կամ պատասխանատվությունը խստացնող կամ պարտականություններ սահմանող և փոփոխող կամ պարտականությունների կատարման կարգ սահմանող կամ փոփոխող, իրավաբանական կամ ֆիզիկական անձանց գործունեության նկատմամբ հսկողության կամ վերահսկողության կարգ սահմանող կամ փոփոխող, ինչպես նաև դրանց իրավական վիճակն այլ կերպ վատթարացնող նորմատիվ իրավական ակտերն ուժի մեջ են մտնում դրանց պաշտոնական հրապարակման օրվան հաջորդող տասներորդ օրը: 
	Առաջարկը ընդունվել է ի գիտություն:

Առաջարկը ընդունվել է:


	1.  Նախագծի 2.2 կետում կատարվել է փոփոխություններ, մասնավորապես` որոշմամբ հաստատված Հավելվածի 2-րդ կետից հետո  2.1 և 2.2 կետերը ներկայացվաել են հետևյալ խմբագրությամբ` 2.1 Գնումների պլանում ՀՀ առողջապահության նախարարության կողմից կարող են ընդգրկվել նաև Հայաստանի Հանրապետությունում  չգրանված դեղեր, որոնք ունեն Պատշաճ արտադրական գործունեության հավաստագիր  և  ԱՀԿ նախաորակավորում և (կամ) գրանցված են Եվրոպական միության լիիրավ անդամ երկրներից որևէ մեկում կամ Ամերիկայի Միացյալ Նահանգներում կամ Ճապոնիայում
2.2 Մատակարարը պարտավորվում է  մրցութային փաթեթով ներկայացնել ՀՀ օրենքով սահմանաված կարգով դեղերի պետական գրանցման համար անհրաժեշտ փաստաթղթերի փաթեթը` այդ թվում դեղի գրանցման փաստաթղթերի փաթեթը` (դոսյեն) համընդհանուր տեխնիկական փաստաթղթերի ձևաչափով կամ անհրաժեշտ փաստաթղթերի փաթեթի ներկայացման մասին տեղեկանքը տրված  ՀՀ ԱՆ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի կողմից:  Եթե գրանցման փաստաթղթերի փաթեթում (դոսյեում) պահանջվող փաստաթղթերից որոշները բացակայում են, ապա ՀՀ առողջապահության նախարարության պահանջով մատակարարը պարտավոր է դրանք ներկայացնել: Չներկայացնելու պարագայում հայտը մերժվում է: Իսկ պատշաճ ներկայացնելու դեպքում կարող է կնքվել պայմանագիր:  

Այնուամենայնիվ, պայմանագիր կնքելուց հետո վերոգրյալ պահանջների բավարարման պարագայում դեղի գրացումը ինքնին պահանջ չի հանդիսանում մատակարարի համար դեղ մատակարարելու համար, քանի որ ներկայացված պահանջների բավարարման պարագայում դեղի գրանցման տեխնիկական ընթացակարգը դառնում է ՀՀ առողջապահության նախարարության գործառույթը: Մշակված ձևաչափը նպատակ ունի ապահովելու որոկյալ և մատչելի դեղերի մուտքը հայկական շուկա: Այս կերպ հնարավոր նվազագույնի է հասցվում պատշաճ դեղի մասով յուրաքանչյուր մատակարարի մասնակցությունը մրցութային գործընթացներին: Անհրաժեշտությունից ելնելով մատակարարին կտրամադրվի դեղը ՀՀ ներկրելու միանվագ թույտվություն, հիմք ընդունելով ՀՀ Դեղերի մասին օրենքի 21-րդ հոդվածը:
2.Նախագծում կատարվել է համապատասխան փոփոխություն, մասնավորապես` նախագծի 4-րդ կետը վերախմբագրվել է` սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը: 



	2.
	ՀՀ տնտեսական զարգացման և ներդրումների նախարարություն 2017 թվականի  հոկտեմբերի 25-ի թիվ 01/18.2/10574-17 գրություն  


	1. 1-ին, 2-րդ և 3-րդ կետերում «Որոշման» բառը փոխարինել «Որոշմամբ հաստատված Հավելվածի» բառերով,

2. 1-ին կետում «կետը» բառը փոխարինել «բառը» բառով,

3. 3-րդ կետում «7-րդ կետից հետո» բառերը փոխարինել «3-րդ կետի 7)-րդ ենթակետում» բառերով։


	Առաջարկը ընդունվել է:

Առաջարկը ընդունվել է:
Առաջարկը ընդունվել է:

	1.Նախագծում կատարվել է համապատասխան փոփոխություններ, մասնավորապես` նախագծի 1-ին, 2-րդ և 3-րդ կետերում «Որոշման» բառը փոխարինվել է «Որոշմամբ հաստատված Հավելվածի» բառերով,
2. Նախագծում կատարվել է համապատասխան փոփոխություն, մասնավորապես` 1-ին կետում «կետը» բառը փոխարինվել է «բառը» բառով,
3. Նախագծում կատարվել է համապատասխան փոփոխություն, մասնավորապես` 3-րդ կետը հանվել է:


	3.

	 ՀՀ արդարադատության նախարարություն

2017 թվականի նոյեմբերի 16-ի թիվ 01/20565-17
	1. ՀՀ Սահմանադրության 6-րդ հոդվածի 2-րդ մասը սահմանում է, որ  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այս դրույթից անմիջականորեն բխում է «Իրավական ակտերի մասին» ՀՀ օրենքի 14-րդ հոդվածի 1-ին մասը, որտեղ հստակ ամրագրված է, որ Հայաստանի Հանրապետության կառավարությունն ընդունում է որոշումներ միայն Հայաստանի Հանրապետության Սահմանադրությամբ և Հայաստանի Հանրապետության օրենքներով իրեն վերապահված լիազորությունների շրջանակում: Ղեկավարվելով այս դրույթներով, ինչպես նաև նկատի ունենալով «Իրավական ակտերի մասին» ՀՀ օրենքի 37-րդ հոդվածի 2-րդ մասի և ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման 252-րդ և 253-րդ  կետերի պահանջները «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի (այսուհետ` Նախագիծ) նախաբանում անհրաժեշտ է հստակ նշել այն իրավական հիմքը, որի համաձայն կամ ի կատարումն որի ընդունվում է այն:

	Առաջարկը ընդունվել է:

	1.Նախագծում կատարվել է համապատասխան փոփոխություններ և որոշման հիմնավորման մեջ ավելացվել են այն իրավական ակտերը, որոնցից բխել է և բխում է սույն որոշման ընդունման և փոփոխման անհրաժեշտությունը: 

	
	
	2.    Նախագծի հիմնավորումն անհրաժեշտ է լրամշակել` հիմք ընդունելով ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման 316-րդ և 328-րդ կետերի դրույթները: Մասնավորապես, Նախագծի հիմնավորման մեջ անհրաժեշտ է`

· նշել այն հանգամանքները, որոնք պայմանավորում են իրավական ակտի ընդունման անհրաժեշտությունը` ՀՀ Սահմանադրության, այլ օրենքների և իրավական ակտերի, միջազգային պայմանագրերի նորմերը և այլն, 

· նշել գործող օրենսդրական դաշտում Նախագծով կարգավորվող իրավահարաբերությունների առնչությամբ գործող և դրանց վերաբերելի  իրավական կարգավորումները,

·  ներկայացնել իրավահամեմատական վերլուծություն, որն առավել ցայտուն կներակայացնի և կընդգծի նախագծով առաջարկվող իրավական կարգավորումների էությունը և հստակ նպատակաուղղվածությունը

·  նշել կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը,

· ներկայացնել տվյալ բնագավառում իրականացվող պետական քաղաքականությունը,

· առանցքային կետերով նշել այն բարելավումները, դրական արդյունքները որոնք ակնկալվում են իրավական ակտի ընդունման արդյունքում, մասնավորապես, արդյոք Նախագծի ընդունման արդյունքում  տեղի կունենա դեղերի գների նվազեցում,  որակի էական բարձրացում և տեսականու ընդլայնում` վերջնարդյունքում  ապահովելով սպառողների իրավունքների և շահերի առավելագույն իրացում ու պաշտպանություն թե ոչ: 
	Առաջարկը ընդունվել է:

	Ակնկալվող արդյունքների, ներկա իրավիճակի և որոշման ընդունման արդյունքում ակնկալվող իրավիճակի հետ կապված հարաբերությունների սահմանվել են նոր խմբագրությամբ:

	
	
	3. Նախագծի 2-րդ կետում «խմբագրությամբ» բառն անհրաժեշտ է փոխարինել «բովանդակությամբ» բառով` նկատի ունենալով  ՀՀ կառավարության 2012 թվականի ապրիլի 5-ի Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին N 13 արձանագրային որոշման  279-րդ կետի պահանջները:

	Առաջարկը ընդունվել է:

	Նախագծում կատարվել է փոփոխություն:

	
	
	4. Նախագծի 2-րդ կետում անհրաժեշտ է հստակ վկայակոչել այն օրենքը, որը մատակարարին պարտավորեցնում է մրցութային փաթեթով ներկայացնել դեղերի պետական գրանցման համար անհրաժեշտ փաստաթղթերի փաթեթը` հիմք ընդունելով «Իրավական ակտերի մասին» ՀՀ օրենքի 43-րդ հոդվածի 7-րդ մասի պահանջները:                                                                                                                                                                                 

	Առաջարկը ընդունվել է:

	Նախագծի հիմնավորման մեջ կատարվել է փոփոխություն և նախատեսվել համապատասխան իրավական հիմքը /ՀՀ կառավարության  2017 թվականի մայիսի 4-ի թիվ 526–Ն որոշմամբ հաստատաված թիվ 1 հավելվածի 3-րդ կետ/:


ՀՀ ԱՌՈՂՋԱՊԱՀՈՒԹՅԱՆ

